ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ
ԴԵԿՏԵՄԲԵՐԻ 3-Ի N 1426-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը 
 
Հայաստանի Տարածքային զարգացման հիմնադրամն իր 2016 թվականի ապրիլի 18-ի N 836 գրությամբ առաջարկել է Հայաստանի Հանրապետության կառավարության 2015 թվականի դեկտեմբերի 3-ի N 1426-Ն որոշման Հավելվածի «2.2» կետում ներառել Գառնիի երկրաֆիզիկայի դիտարանի արդիականացնելու հարցը:
Համաձայն ՀՀ կառավարության 2016 թվականի հունվարի 14-ի N 131-Ն որոշման 2-րդ հավելվածի 19-րդ կետի, Գառնիի երկրաֆիզիկայի դիտարանի արդիականացումը ՀՀ կառավարության և ՀՀ արտակարգ իրավիճակների նախարարության գերակա խնդիր է: 
Երկրաբանական տեսանկյունից, Գառնիի երկրաֆիզիկայի դիտարանի տարածքում, որպես ակտիվ երկրաբանական կառույց, հայտնի է Գառնիի ակտիվ խզվածքը, որը համարվում է ամենավտանգավորը Երևանի համար: Խզվածքն ուսումնասիրվել է տարբեր մասնագետների կողմից և մեր օրերում էլ ուսումնասիրվում է: Սակայն, որպես բարդ տեկտոնական կառույց, որը բաղկացած է մի քանի հատվածներից, ունի բազմաթիվ ճյուղավորումներ և դեռևս չհստակեցված հարցեր, կարիք ունի հետագա հետազոտման: 

Պատմական տվյալներով, 1679 թվականին այդ գոտում տեղի է ունեցել 6.9 մագնիտուդով ավերիչ երկրաշարժ, որի հետևանքով Երևանում, Քանաքեռում և այլ բնակավայրերում եղել են բազմաթիվ զոհեր, խոնարհվել են տասից ավելի եկեղեցիներ, քանդվել են հազարավոր շենքեր ու շինություններ: Բացի այդ, նույն սեյսմիկ բարձր վտանգի գոտում կառուցված են վտանգավոր օբյեկտներ՝ քիմիական գործարաններ, ջրամբարներ, կենսաապահովման գծեր և այլն: Նշված սեյսմիկ վտանգի գոտում առկա են վտանգավոր սողանքներ:

Գառնիի երկրաֆիզիկայի դիտարանի թունելախորշի բացառիկ առանձնահատկությունները (գտնվում է Գառնիի ակտիվ սեյսմածին խզվածքի գոտում 60մ խորության վրա, ունի 375մ ընդհանուր երկարություն, ապահովվում է ամբողջ տարվա ընթացքում գրեթե հաստատուն (+140C) ջերմաստիճան, սեյսմիկ և այլ խոտորումների ցածր մակարդակ) հնարավորություն են ընձեռում նոր և ավելի հուսալի դիտարկումների հիման վրա գնահատելու հանրապետության տարածքի երկրակեղևի լարվածադեֆորմացիոն վիճակը, ուսումնասիրել երկրաշարժերի առաջացման մեխանիզմները, անջատել երկրաշարժերի նախանշանները և գնահատել տարածքի սեյսմիկ վտանգը: 
Միաժամանակ, Հայաստանի Հանրապետության 2016 թվականի փետրվարի 19-ի «Հայաստանի Հանրապետության կառավարության կառուցվածքի մասին» ՀՕ-25-Ն օրենքում լրացում և փոփոխություն կատարելու մասին օրենքով և Հայաստանի Հանրապետության Նախագահի 2016 թվականի փետրվարի 24-ի «Հայաստանի Հանրապետության տարածքային կառավարման և արտակարգ իրավիճակների նախարարությունը վերակազմակերպելու մասին» ՆՀ-196-Ա հրամանագրով «Հայաստանի Հանրապետության տարածքային կառավարման և արտակարգ իրավիճակների նախարարություն» պետական կառավարչական հիմնարկը վերակազմակերպվել է Հայաստանի Հանրապետության արտակարգ իրավիճակների նախարարության և Հայաստանի Հանրապետության տարածքային կառավարման և զարգացման նախարարության: Անհրաժեշտություն է առաջացել Հայաստանի Հանրապետության կառավարության 2015 թվականի դեկտեմբերի 3-ի N 1426-Ն որոշման հավելվածում կատարել գործառույթների տարանջատում և հստակեցում ՀՀ արտակարգ իրավիճակների և ՀՀ տարածքային կառավարման և զարգացման նախարարությունների համար:
2. Նախագծի մշակման գործընթացում ներգրավված ինստիտուտները, անձինք
Իրավական ակտի նախագիծը մշակվել է ՀՀ արտակարգ իրավիճակների նախարարությունում:

3. Ակնկալվող արդյունքը 

Կիրականացվի ՀՀ կառավարության 2016 թվականի հունվարի 14-ի N 131-Ն և 2012 թվականի մարտի 15-ի N 374-Ա որոշումներով նախատեսված` Գառնիի երկրաֆիզիկայի դիտարանի վերազինում, ինչը հնարավորություն կտա արդիականացնել Գառնիի երկրաֆիզիկայի դիտարանը՝ նպատակ ունենալով մեծ ճշտությամբ և ժամանակին գնահատել Հայաստանի Հանրապետության տարածքի սեյսմիկ վտանգը և, հետագայում, կանխատեսել ուժեղ երկրաշարժերը: 
Կիրականացվի ՀՀ արտակարգ իրավիճակների նախարարության և ՀՀ տարածքային կառավարման և զարգացման նախարարության համար Հայաստանի Հանրապետության  կառավարության 2015 թվականի դեկտեմբերի 3-ի N 1426-Ն որոշմամբ նախատեսված գործառույթների տարանջատում և հստակեցում:
ՀՀ արտակարգ իրավիճակների նախարար       Ա. Երիցյան       

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ 
ԴԵԿՏԵՄԲԵՐԻ 3-Ի N 1426-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ
Հայաստանի Հանրապետության կառավարության 2015 թվականի դեկտեմբերի 3-ի N 1426-Ն որոշման մեջ փոփոխություններ և լրացումներ կատարելու Հայաստանի Հանրապետության կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 

ՀՀ արտակարգ իրավիճակների նախարար       Ա. Երիցյան       

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ 
ԴԵԿՏԵՄԲԵՐԻ 3-Ի N 1426-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՀՀ ՊԵՏԱԿԱՆ ԵՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Հայաստանի Հանրապետության կառավարության 2015 թվականի դեկտեմբերի 3-ի N 1426-Ն որոշման մեջ փոփոխություններ և լրացումներ կատարելու» Հայաստանի Հանրապետության կառավարության որոշման նախագծի ընդունման դեպքում պետական կառավարման կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազում չի առաջանում: 
ՀՀ արտակարգ իրավիճակների նախարար       Ա. Երիցյան       







